
Полиция начальнига Р.А. Се-
далищев куоракка стажировкаіа
сылдьыбыт. Горнай улууЇун по-
лицията Намґа холбоспутунан
начальник министерствоіа бу
улуус сводкатын эмиэ биэрэр.
Горнай улууЇун полицията ГАИ
отделениетын бэйэлэригэр тэ-
рийэргэ туруорса сылдьаллар.
ГАИ саґа начальнига В.А. Ар-
гунов стажировканы барыахта-
аіынан билигин учуоттан уЇул-
луу, быраабы биэрии оґоЇуллу-
бат.

*  *  *
Атырдьах ыйын 22 кўнўгэр

Хатырыкка М.К. Аммосов ааты-
нан Государственность истори-
ятын музейыгар баЇаарынай-
тактическай ўєрэтии ыытыллы-
быт. БаЇаарынай сулууспа
начальнига И.В. Колпашников
иЇитиннэрбитинэн музей ўлэ-
Їиттэрэ бу ўєрэтиигэ актыыбы-
найдык кыттыбыттар. Маны та-

Їынан нэЇилиэктээіи добро-
вольнай баЇаарынай дружина
чилиэннэрэ (предс. баЇылык
солбуйааччыта Н.В. Кларов) эмиэ
актыыбынайдык кыттыбыттар.

*  *  *
ОГПН ўєрэх тэрилтэлэрин

тутууну тўмўктээн эрэр, 4 дет-
сад хаалбыт. Балаіан ыйын 1
кўнўгэр оскуолаларга «Внима-
ние, дети!» операция чэрчити-
нэн инструктаж ыытыллыаіа.

*  *  *
Лесхоз директора М.В. Мор-

досов иЇитиннэрбитинэн улуус-
ка баЇаар суох. ОттооЇун была-
ана 92,4% туолбут, барыта 32800
т от оттоммут. Ўўт туттарыытын
былаана 62%-ґа тэґнэЇэр, бу
былырыыґґытааіар элбэх.
Ааспыт нэдиэлэіэ инфекцион-
най ыарыы бэлиэтэммэтэх.

*  *  *
Ааспыт субуотаіа Киинэ

кўнўгэр Сиэникэйгэ бу даата бэ-

лиэтэммит. Атын улуустартан
ветераннар кэлэн сынньанан
барбыттар. Сиэникэйгэ оіолор
кэлэн ыЇан-тоіон баралларын
туЇунан Нам с. ветераннарын
сэбиэтин председателэ В.А. Ко-
лесов иЇитиннэрдэ.

*  *  *
«Эґсиэлибулт» директора

П.П. Иванов иЇитиннэрбитинэн
тайахха, туртаска бултааЇын
алтынньы 1 кўнўттэн ахсынньы
18 кўнўгэр диэри кєґўллэммит.
Балаіан ыйын 1-30 кўннэрин ус-
тата атыыр тайаіы бултуохха
сєп. Мас кєтєрўгэр кєґўл бала-
іан ыйын 1 кўнўттэн 2012 с.
олунньу 28 к. диэри буолар. Биир
булчут 1 улары, 1 куртуйаіы
єлєрєрє кєґўллэнэр. Быйыл
киин улуустарга, ол иЇигэр На-
мґа куобаіы бултуур бобуллу-
бут.

Бэлиэтэннэ
В. РЫКУНОВА

С ДНЕМ ЗНАНИЙ!

 — Венера Никитич-
на, улууска детсадтар
туруктарын туЇунан би-
лиЇиннэр эрэ.

— БиЇиги улууспу-
тугар детсадтар матери-
альнай базаларыгар кэн-
ники 3 сылга элбэх  ка-
питальнай єрємўєн, тутуу ўлэтэ
кўўскэ ыытылынна. Ол курдук,
2010 с. Хатыґ – Арыы нэЇилиэ-
гэр  саґа толору хааччыллыы-
лаах детсад ўлэіэ киирэн, оіону
иитэргэ, ўлэлииргэ ўчўгэй усу-
луобуйа тэрилиннэ. Бу сылга
НПК оскуола – саадыгар ула-
рытан тутуу ўлэтэ ыытыллан,
50 миэстэлээх детсад ўлэіэ ки-
ирдэ. Ону сэргэ алта детсадка
капитальнай єрємўєн ўлэтэ
ыытылынна. Былырыын   капи-
тальнай єрємўєґґэ, ууга бар-
быт детсадтарга, баЇаары ута-
ры уопсайа 34 мєл. солк. суумаіа
ўлэлэр  ыытыллыбыттара. Би-
лигин Салбаґ, Хамаіатта 2-с,
Арбын детсадтарыгар капи-
тальнай єрємўєннэр ыытыллал-
лар. Быйыл Хатырык нэЇилиэ-
гэр  50 миэстэлээх  толору хаач-
чыллыылаах детсад  ўлэіэ
киирэр.  2012 с. 1 Хомустаахха
саґа детсад ўлэіэ киириэхтээх.
Уопсайа Нам улууЇун ўрдўнэн
оіону детсадынан хааччыйыы
60% тэґнэЇэр, онтон Нам село-

тугар детсад
олох тиийбэт бу-
олан, оіолору
50% эрэ  хабан
олоробут. Нам с.
урут саіалам-
мыт тутууну
сєргўтэн инвест
бюджеккэ кил-
лэрии ўлэтэ
ыытылла турар.
Детсадтар бары
кадрынан хаач-
чыллыылара то-
лору, ирдэбили-
нэн ўрдўк ўєрэхтээх дьон 50-
ча% буоллулар.

— Оскуолалар ўєрэх дьы-
лыгар тєЇє бэлэмнэрий?

— Быйылгы ўєрэх дьылы-
гар капитальнай єрємўєн 7 ос-
куолаіа оґоЇулунна. Республи-
ка бюджетиттэн 4 мєл. 828 тыЇ.
солк. кєрўллўбўтэ. Бу суума
ўксэ оскуолалар ититэр ситим-
нэрин єрємўєннээЇиґґэ, туп-

сарыыга туттулунна. Ол кур-
дук, Партизан, Хатырык, Хама-
іатта алын, Модут агро-оскуо-
лаларын, улуустааіы гимназия
интернатын о.д.а. ўгўс ўєрэх тэ-
рилтэлэригэр єрємўєн ўлэтэ
ыытылынна. Сыл аайы ўєрэх тэ-
рилтэлэрин ўлэлэрин графигы-
нан межведомственнай хамыы-
Їыйа кєрєн, 26 оскуоланы, 28
детсады, 4 эбии ўєрэхтээЇин тэ-
рилтэлэрин тутта. Бэлэмнэнии
ўлэтэ кўўстээхтик баран  бўтэн
эрэр, ититэр ситими ыраастаа-

Їын, бўрўйўў ыытылынна. Биэс
ўєрэх тэрилтэтигэр теплосчет-
чик туруохтаах.

— Ўєрэх эйгэтигэр быйыл
туох саґа уларыйыылар
кўўтўллэллэрий?

— Билигин ўєрэх эйгэтигэр
уларыта тутуу ўлэтэ кўўскэ са-
іаланан эрэр.

 Сарсын олус кўўтўўлээх, долгутуулаах бырааЇын-
ньык-Билии кўнэ буолаары турар. Бу кўнў  ўєрўўлэ-
эхтик кєрсєєрў оскуола оіолоро, тєрєппўттэр, учуу-
таллар бары эрдэттэн бэлэмнэнэллэр. Онон бу ўўммўт
2011-2012 с. ўєрэх дьылын тэрийэр, былаанныыр,
хонтуруоллуур ўєрэх управлениетын начальнигын
В.Н. Дьяконованы  кєрсєн, саґа ўєрэх дьылыгар тєЇє
бэлэммитин, туох уларыйыылар киирэллэрин, саґа
ирдэбил  туЇунан ыйыталастым.

 (Интервью)

Искренне поздравляю вас с Днем знаний! Это наш общий праздник, который объединяет
людей разных поколений — школьников, учителей, родителей и всех, кому дороги воспомина-
ния о школьных годах.

В этот день мы все объединяемся в стремлении к знаниям, которые должны стать основой
будущего наших детей, основой благополучия и развития всего общества. Главными героями,
конечно, станут первоклассники, которые в этот радостный день переступят школьный порог
школы в первый раз — сегодня им особые поздравления и пожелания, больших успехов в учебе.

Хочу высказать слова благодарности ветеранам народного просвещения, тем, кто своим под-
вижничеством заложил прекрасные традиции образования в нашем родном улусе. Сегодня учи-
теля, работники школ, средних специальных учебных заведений, детских садов Намского улу-
са, продолжая и развивая эти традиции, проявляют высокий профессионализм, внедряя иннова-
ции в воспитании и обучении. Спасибо всем педагогам за верность профессии, способность и
желание идти в ногу со временем, за любовь к детям, умение увидеть в каждом своем ученике
уникальную личность.

Дорогие земляки! Пусть новый учебный год будет успешным и принесет много радости, твор-
ческих успехов, удивительных открытий!

Ньургун ТИМОФЕЕВ,
народный депутат Республики Саха (Якутия)

Улуустааіы административнай комиссияны кытта Аммосов уул.
37-гэр уопсай дьиэіэ, Юбилейнай уулусса саіаланыытыгар нэлэ-
Їийбит, суруйбуппутунан „Мамай сэриитэ ааспыт сиригэр” сырыт-
тыбыт.

Аммосов уул. 37-гэр 12 ыал олорор.  Кинилэр туалекка бара та-
арыйа урукку хотоннору, холодуопкалары бєіўнэн толорон, киЇи
тылынан кыайан кэпсээбэт сыбаалкаіа кубулуппуттар этэ.  Тиий-
эн олохтоохтору кытта кэпсэппиппит, подъезтарынан бєхтєрўн
тус-туспа сиргэ тоіоллор эбит. Ол курдук иккистэр уруккуттан
олохсуйбут бєх тоіор аналлаах сиргэ быраіар эбит буоллахтарына,
маґнайгы подъезтар „кєіўрэттэ” бара таарыйа аара тамнааттыыл-
лара билиннэ.  „Бєххўтўн тоіо миэстэтигэр тохпоккут?” диэн ыйы-
тыыга: „Онуоха диэри эргийэн барыахха наада, ыраах”, — диэн
судургу эппиэти истэн, саґабытыттан матан, бэркиЇээтибит.  Хата,
маладьыастарыґ кистээбэккэ билинэллэр. Административнай ко-
миссия эппиэттиир сэкэрэтээрэ хас эмэ сиргэ бєх тоіор ончу бо-
булларын, булгуччу ыраастаналларыгар, хомуналларыгар икки
нэдиэлэ болдьох биэрдэ. Бу кыбаарталга „Сайдыы” (сал. И.С. Рех-
лясов) тэрийэр хампаанньа бєіў-сыыЇы хомуйар эбит. Онон кини-
лэринэн кємєлєЇўннэрэллэригэр этилиннэ. Ыйыллыбыт бириэмэіэ
диэри хомуллубатаіына, миэрэіэ тардыллалларын туЇунан эмиэ
ахтылынна.  Бэлиэтээн эттэххэ, уопсай дьиэіэ комендант тала са-
таабыттарын ким да буолумматах. Онон биир тылы булан, хонту-
руоллуур киЇини талынан муспут бєхтєрўн хомуналларыгар уол-
дьаста.

Юбилейнай уулуссалар олохсуйбут бадарааны куурда сатаан
араас маЇы-оту бырахпыттара, ону кытта ыЇыллаіас хаЇаайыттар
тимирдэрэ-тамырдара эбиллэн бєрўкўтэ суох кєстўўлээхтэр.  Ман-
на бу уулусса 5№-дээх дьиэ хаЇаайынын кытта кэпсэттибит. Эмиэ
икки нэдиэлэ болдьохтоон, бєіўн хомунарыгар этилиннэ.

САРСЫН -  БИЛИИ КЎНЭ



“ЭҐСИЭЛИ”2 Атырдьах ыйын 31 кўнэ. 2011 с.

 Салбаґ нэЇилиэгин ўлэЇит дьоно єрє кўўрўўлээхтик оттуу-
мастыы, ўрўґ илгэни кўрўлэччи ыы сылдьаллар. Ол курдук,биЇи-
ги  2011сыллааіы  былааммыт 1340 тонна от. Атырдьах ыйын 21
кўнўнээіи туругунан,  1350 тонна бастыґ хаачыстыбалаах оту кэ-
бистибит. ХоЇуун отчуттарбыт салгыы оттууллар. ХодуЇа хотоол
єттє ўўммўт, ўрдўк сир ўўммэтэх, охсуу 1364 га. Былааны толору-
уга 108 киЇи, ол иЇигэр 17 пенсионер, 20 оіо оттуу сылдьаллар, окко
46 араас мааркалаах техника ўлэлиир. Маны таЇынан, чуолаан, Нам-
тан, Дьокуускайтан, Хамаіаттаттан ўлэЇиттэр, оскуола ўєрэнээч-
чилэрэ аймахтарыгар тахсан кємєлєстўлэр, былаан туолуутугар
кинилэр єґєлєрє баар.

Оттуурга кўммўт-дьылбыт туран биэрдэ, Сахабыт сирин кэрэ
айыліата кємєлєстє. Отчуттар  кураан кўннэри былдьаЇа таЇаары-
ылаахтык ўлэлээтилэр. Ол курдук, пенсионер М.А. Захарова са-
лайааччылаах „УЇун-Кўєл” б/х  былааннара 100 тонна эбит буол-
лаіына, атырдьах ыйын 14 кўнўнээіи туругунан  хаЇаайыстыба
хоннохтоох отчуттара 112 тоннаны оттообуттар.  «НэЇилиэккэ бас-
такынан былааны толорбуттар, атыттарга холобур буоллулар. Ки-
нилэргэ махтал!»- диэн астына бэлиэтиибин. Бу ый 21 кўнўнээіи
туругунан былааннарын аЇары толордулар: М.В.Протопопов -105т,
Д.П. Мокрощупов -103 т, А.Н. Дорофеев -100 т, А.М. Жирков- 75
т,П.Н.Протопопов -67 т, С.С. Адаарыс- 55 т. уо. д.а. Илиинэн оттуур
пенсионердарбыт В.В. Винокуров -24 т, С.А. Гаврильев -22 т былаан-
нарын толордулар. Пенсионердар салайыыларынан оттуур хаЇа-
айыстыбалар 560 тоннаны кэбистилэр. Хорсун-хоодуот отчуттар-
бытын  нэЇилиэк  былаана туолбутунан эіэрдэлиибит! «Бары кўўЇў
окко!» бойобуой листогу ветераннар сэбиэттэрэ хас декада аайы
таЇааран  дьону-сэргэни окко кєіўлээтибит.

Ф.Д. УШНИЦКАЯ,
ветераннар сэбиэттэрин председателэ,

Салбаґ

 Кєбєкєн участковай балыыЇата 5 сууккалаах, 2  кўнўскў куой-
калаах амбулаториялаах. Штатнай расписаниенан 19 ўлэЇиттээх,
ол иЇигэр 8 медперсонал баар. Билиґґи бириэмэіэ 3 нэЇилиэгинэн
фелдьшерэ да, акушера да суох олоробут. Эдэр, саґа ўєрэіи бўтэ-
рэн кэлбит специалистар дьиэ – уот, сырыы проблематыттан 1-2
ый ўлэлээт, баран иЇэллэр. БалыыЇабыт олорор  дьиэ бырайыагы-
нан тутуллубут буолан, билиґґи СанПин ирдэбилигэр ырааіынан
эппиэттээбэт, итэіэЇэ-быЇаіаЇа элбэх. Бииринэн, балыыЇа дэриэ-
бинэттэн кўєлўнэн быысаЇан турар буолан, сырыыбытыгар ула-
ханнык эрэйдэнэбит, кўєлбўтўн туоруур муоста тутулларын
ўрдўкў салалтаіа туруорса сатыыбыт да,  кыалла илик.

Биир улахан проблемабыт – массыына. Ханна эмэ айаннаары
гыннахпытына, суолга алдьаммакка тиийбит тўгэммит аіыйах.
Тўўн-кўнўс суЇал вызовка, холобур, Арбын курдук ыраах нэЇи-
лиэккэ сылдьарга улахан сэрэхтээх массыына. Онон тўгэнинэн
туЇанан, ўрдўкў салайар ўлэЇиттэртэн, чуолаан, улуус баЇылы-
гыттан А.И. Ильинтэн, улуус кылаабынай бырааЇыттан Л.А. Слеп-
цовтан кєрдєЇўє этибит, бу улуус кииниттэн ыраах сытар нэЇили-
эктэр буоларбыт быЇыытынан, саґа массыынанан хааччыйалла-
рыгар.ТєЇє даіаны ўлэлииргэ кўннээіи итэіэс – быЇаіас элбэіин
иЇин, коллективпыт нэЇилиэк олохтоохторун доруобуйата тупса-
рыгар туох баар кўўЇўн-билиитин ууран ўлэлии-хамсыы олорор.
Ол курдук ыарыыны сэрэтиигэ уонна эмтииргэ ылыллыбыт была-
аммытын, 2011 с. алта ыйдаах отчуот тўмўгўнэн 102% толордубут.

Коллектив кўннээіи ўлэтинэн эрэ муґурдаммакка, нэЇилиэк
общественнай, культурнай олоіор кєхтєєхтўк кыттар, нэЇилиэк,
улуус баЇылыктарын бочуотунай грамоталарынан биирдиилээн
ўлэЇиттэрбит наіараадаламмыттара уонна коллектив улуус меди-
цинскэй ўлэЇиттэрин ыЇыаіар „Капиталь” страховой компания
бочуотунай грамотатынан бэлиэтэммиппит. БиЇиги тўбўктээх ўлэ-
битин нэЇилиэк дьаЇалтата уонна „Капиталь” страховой компания
туйгуннук сыаналаабыттара инникитин ўлэбитигэр ўрдўк сити-
Їиилэри эбээЇинэстиир.

Л.М. НОГОВИЦЫНА,
участковай балыыЇа 1 категориялаах бырааЇа,

Кєбєкєн

 БЫЛААНЫ АїАРЫ
ОТТООТУБУТ

ОттооЇун  -  2011

 ЭРГЭ МАССЫЫНА
ЎЛЭНИ АТАХТЫЫР

Х а й д а х  о л о р д у г у т ,
ы а л л а р ?

 Хаарыан кўєх айыліанан
симэммит кылгас сайыннаах
Сахабыт сирэ барахсан,
сўнньўнэн киин улуустара, ол
иЇигэр киЇи эрэ сєіўєх курдук
кэрэттэн кэрэ айыліалардаах,
Туймаада уонна Эґсиэли  кўєх
хочолоро быйыл сайын, хас да
ыйы быЇа  кўєх аріаа мыраан-
нара  эргиччи ойуур баЇаарда-
рыттан  улаханнык эмсэіэлээ-
тилэр. Хамсыыр харамай бары-
та харааЇынна, тэйиччи
тэйдилэр, киЇи- сўєЇў тыына-
рыгар да улахан омсолоох дьыл-
лар-хонуктар сабардаан аасты-
лар. Аан ийэ айыліа улаханнык
эмсэіэлээтэ, дьон – сэргэ кута
–сўрэ баттанна, єтєрўнэн ўгўс
сылларга маннык єґўрўк +30
кыраадыстан ўєЇээ итиилэр
тўЇэ иликтэрэ бу алдьатыыла-
ах баЇаардар тўмўктэригэр.
Маны тэґэ бэйэбит улу-
успутугар хас хардыы
аайы киЇи сєіўєн курдук,
кўєх  айыліаіа хара
баламат  сыЇы-
аммыт бар дьо-
ну сєхтєрєр,
мунчаардар.

Ол курдук, аіыйах сылтан
бэттэх Нам селотун киин
тўєлбэтин иЇинээіи ўгўс сыл-
ларга харыстана, кєієрє-чэчи-

рии турбут чэгиэн тиит – хатыґ
мастардаах, киЇи эрэ єрўў ўєрэ
– кєтє, киэн тутта сылдьар
кўєіўнэн суугунуу турар тыа-
ларбыт: тубдиспансер бэтэрээ
уонна аріаа эргиччи  тыалара,
ойуурдара, ат сўўрдэр иппод-
ром соіуруу єттє, киин таас ба-
лыыЇа соіуруу єттўнээіи ойу-

ур истэрэ ўўнэ – тэЇиинэ суох,
туох да суут – сокуон суоіун
курдук кэрдиллэн саґа уЇаай-
балар бэриллэн, дьиэлэр туту-

луннулар. Бу адьас саґардыы,
ипподром аріаа єттўнээіи Т. За-
мятин аат. уулусса соіуруу  ута-
ры тыаны саґа уЇаайба анатан,

киЇи ўрдўгўн саіа кэртэрэн,
тракторынан солуурдуу была-
аннаан сытыараллара ханнык
да киЇини сєхтєрєр, кэлэтэр.
Кимнээх маннык иилээн-саіа-
лаан, хонтуруоллаан саґа уЇа-
айба сирдэрин тыыран биэрэл-
лэрэ чуолкай курдук – Нам се-
лотун дьаЇалтата.

Саґарбат буолуохха
сатаммат!

 КЎЄІЎНЭН
ЧЭЛ ГИ ТИ Э ХХЭ

 2009 сылтан республика правительствота, ўєрэх дьылын кєрсє,
элбэх оіолоох ыаллары єйўўр  анал сокуона тиЇиктээхтик ўлэли-
ир. Ол курдук „ Об охране семьм, материнства и отцовства” диэн
СР 2008 с. бўтўўтўгэр тахсыбыт сокуонугар этиллэринэн, элбэх
оіолоох ыал оскуолаіа ўєрэнэр оіотугар сылга биирдэ компенсаци-
оннай тєлєбўр бэриллэр.  Бу оіотун оскуолаіа атаарар тєрєппўккэ
дьоЇун кємє.

Социальнай харалта уонна ўлэ Намнааіы управлениетыгар 608
элбэх оіолоох дьиэ кэргэн, итиэннэ 1854 оіо учуокка турар.  Балар-
тан 596 ыал оіотун оскуолаіа бэлэмнээри кємєнєн туЇаммыт. Ол
2952313 солк. тэґнэспит. Онон барыта 1266 оіо саґа ўєрэх дьылы-
гар таґас-сап, биитр ўєрэнэр тээбириннэммит диир толору кыах-
таахпыт. Кємє пособие сайабылыанньанан уонна оіо чахчы оскуо-
лаіа ўєрэнэрин туоЇулуур ыспыраапканан социальнай харалта
уонна ўлэ Намнааіы управлениетыгар бэриллэр.

Нам сэл. олохтооіо, эдэр ийэ  Татьяна Дьяконова 5 оіолоох. Он-
тон ўЇэ оскуола ўєрэнээччилэрэ.  Кємєнєн туЇаммыта быйыл ўЇўс
сыла. Кырачаанын кєрєн ўлэлээбэккэ олорор ийэіэ  пособие олус
туЇалаах. Ол туЇунан Татьяна санаатын маннык ўллэстэр: „ Биир
оіоіо 2 тыЇ. тахса солк. кєрўллэр.  Бу харчыны сўрўннээн ўєрэнэр
тээбириґґэ  ороскуоттуубут. Билигин биир тэтэрээт 100 солк., ки-
нигэ 200 солк. тэґнэЇэллэр. Онон элбэх оіолоох ыалларга олус на-
адалаах, кємєлєєх, туЇалаах  харчы”.

Л. УВАРОВСКАЯ

 ДЬОїУН КЄМЄ

Ўєрэх дьылын кєрсє

Бу ўєрэх сылыгар элбэх
уларыйыы тахсаары турар. Ба-
стакытынан, республикатааіы
атырдьах ыйынааіы мунньахха
ўєрэхтээЇин саґа федеральнай
сокуона киэґник дьўўллэЇил-
либитэ. Балаіан ыйыгар улуус-
ка бу сокуону ырытыы кўўскэ
ыытыллыаіа. ИккиЇинэн, бы-
лырыын тўєрт оскуола феде-
ральнай государственнай стан-
дарка киирбит эбит буоллаіы-
на, быйыл улууспут бары
оскуолалара бу стандарка кии-
риэхтэрэ.  Манна республика
єттўттэн кинигэнэн толору ха-
аччыйыы, оіолор кўґґэ икки-
тэ аЇыахтара уонна саамай
сўрўнэ  оіону иитэр ўлэ суолта-
та кўўЇўрўєхтээх,  уруогу та-
Їынан оіону  иитэр- сайынна-
рар элбэх дьарыктар ыытыл-
лыахтара. БиЇиги улууспут
федеральнай государственнай
стандарт диэн саґа сўўрээн ки-
ирэригэр икки сылы быЇа бэ-
лэмнэннибит. Бу хайысхаіа эл-
бэх курстар, семинардар ыыты-
лыннылар. Онон
учууталларбыт бары бэлэмнэр.
ЎсўЇўнэн, 83№-дээх федераль-
най сокуон тохсунньу 1
кўнўттэн киирэринэн сибээстэ-
эн, оскуолалар саґа типтээх тэ-
рилтэлэр буолуохтара. Ол кур-
дук, автономнай, бюджетнэй,
казеннай диэн оскуолалар тэ-
риллиэхтэрэ. Манна сўрўн ўлэ
нормативнай базаны
бєієргєтўўгэ ыытыллыаіа. Он-
тон биЇиги улууспутугар  ўєрэх
тэрилтэлэрэ бюджетнэй буолу-
охтара. Бу ўс сўрўн уларытыы
таЇынан, учууталлар аттеста-
цияларыгар саґа уларыйыылар
киирдилэр. Атырдьах ыйы-

нааіы мунньахха  республика-
быт президенэ Е.А. Борисов ба-
лаіан ыйын 1 кўнўттэн учуутал-
лар хамнастарын ўрдээЇинин
туЇунан ыйаахха илии баттаа-
бытын иЇитиннэрбитэ, онон
учуутал хамнаЇа ўрдўєіэ. Ол
эбэтэр, учуутал «конкурентнос-
пособнай» буолуохтаах, онон
хамнаЇа экономика орто хамна-
Їыгар тэґнэЇиэхтээх.

— Учууталлары методичес-
кай єттўнэн бэлэлмнээЇиґґэ
тєЇє уларыйыы киирдэ?

— Быйылгы ўєрэх сылыгар
учууталлары методическай
єттўнэн бэлэмнээЇини ўрдэти-
игэ боліомто ууруллуо. 2011 с.
ЕГЭ-ни туттарыыга республика-
быт кєрдєрўўтэ Россия орто
кєрдєрўўтўттэн намыЇах  буол-
ла. Ол курдук, былырыын 250
оіо аттестат ылбатах эбит буол-
лаіына, быйыл 500-тэн тахса оіо
аттестат ылбата. Аны учуутал
уруогу  хайдах ыытарыгар ула-
хан боліомто ууруллуоіа. Онон
уруок методикатыгар, аналиЇы-
гар, аЇаіас уруоктары ыытыы-
га  кўўстээх боліомто ууруллуо.
2011с. тохсунньу 1 кўнўгэр учу-
уталлар аттестацияларын ирдэ-
билигэр саґа сўўрээннэр киир-
дилэр. Ол курдук, бастакы уон-
на ўрдўк категориялаах
учууталларга ирдэбил
кўўЇўрэн, аттестацияларын
ўєрэх министерствотын иЇинэн
тэриллибит кылаабынай аттес-
тационнай хамыыЇыйаіа тутта-
рыахтара. Базовай уонна иккис
категория диэн суох буолла, ол
оннугар «ўлэлиир дуоЇунаЇы-
гар эппиэттиир» диэн ула-
рыйыаіа. Быйылгы ўєрэх сы-
лын тўмўгўнэн бастакы катего-
рияіа 28 пед. ўлэЇит, ўрдўк
категорияіа 11 пед. ўлэЇит, уоп-
сайа 39 киЇи аттестацияларын

аастылар. Бу иЇигэр учуутал-
лар, детсад иитээччилэрэ кии-
рэллэр. 2011с. бўтўєр диэри ба-
зовай уонна иккис категорияла-
ах 112 пед. ўлэЇит «ўлэлиир
дуоЇунаЇыгар эппиэттиир»
диэн категорияны ааЇыахтара.
Салайааччылар, ол эбэтэр ди-
ректордар, бирикээЇинэн сэби-
эдиссэй дуоЇунастаах ўлэЇит-
тэр урукку курдук бастакы,
ўрдўкў категорияіа барбаттар,
эмиэ «ўлэлиир дуоЇунаЇыгар
эппиэттиир» диэн категорияны
улуус аттестационнай хамыы-
Їыйатыгар кємўскўєхтэрэ. Би-
лигин дойду, республика
ўрдўнэн саґа ўєрэхтээЇин ту-
Їунан федеральнай сокуон
ырытылла сылдьар. Бу сокуон
чэрчитинэн педагогическай
ўлэЇиттэр идэлэрин ўрдэтиигэ
уларыйыылар киирэллэр.
Ўєрэх тэрилтэлэригэр саґа ин-
новационнай кииннэр арыллан
ўлэлиэхтээхтэр. Эксперимен-
тальнай площадкалар респуб-
ликанскай таЇымнаах буолуох-
таахтар.

Быйылгы ўєрэх сылыгар
улууспут ўрдўнэн 400-кэ оіо
маґнайгы кылааска киирэр. Ос-
куолаіа киирэр саастаах оіолор
100% хабылыннылар. Балаіан
ыйын маґнайгы кўнўгэр оску-
олаларга духуобунаска уонна
патриотизмґа аналлаах аЇаіас
уруоктар ыытыллыахтара.

Убаастабыллаах ўєрэнээч-
чилэр, тєрєппўттэр, учуутал-
лар, пед. ўлэ ветераннара, саґа
ўєрэх дьыла саіаламмытынан
истиґник эіэрдэлиибин. Баіа-
рабын ўєрэххэ, ўлэіэ ўрдўк си-
тиЇиилэри, доруобуйаны, дьо-
лу-саргыны!

Кэпсэттэ
 А. СЫРОМЯТНИКОВА

(салгыыта.
иннин 1 стр. кєр)

Нам селота улаата- сайда ту-
рара сєптєєх. Ўгўс саґа эдэр
ыаллар илиґґи улуустартан
тардыЇан биЇиэхэ олохсуйал-

лара оруннаах. Ол эрэ-
эри, Нам селотун генп-
лана диэн баар - манна

кўєх тыалары
солоон туран, бэ-
рээдэги кэЇэн,
саґа уЇаайбала-
ры биэриэххэ

диэн суоіа чахчы. Сўнньўнэн
саґа уЇаайбалары  анааЇын бэ-
рээдэктэниэхтээх. Онтон бу
кўєх ойуурдары кэртэрэн ту-
ран, саґа уЇаайбалар бэрилли-
илэрэ ураты, улуус баЇылыгын
А.И.Ильин дьаЇалынан буруй-
даахтар кытаанах эппиэтинэс-
кэ тардыллыахтарын эрэйэбит.

Мантан сиэттэрэн, Нам село-
тун ўгўс кырдьаіас дьонун баіа
санааларын тиэрдиэхпин баіа-
рабын. Нам селотугар, улуус
бары нэЇилиэктэригэр быйыл
кўЇўн биир нэдиэлэлээх, оску-
ола эрэ оіолоругар найылаабак-
ка, нэЇилиэнньэни барытын кы-
тыннаран туран улахан, аччы-
гый уулуссаларга барыларыгар
мас олордуутугар кєхтєєх, ула-
хан таЇымнах хампаанньаны
тэрийэн ыытыаххайыґ. НэЇи-
лиэктэргэ ўлэ ўчўгэйдик бара-
рын хонтуруоллуур штабтары
тэрийэн  улуус баЇылыгар от-
чуоттуулларын ирдиэххэ. Улу-
ус айыліа харыстабылын, эко-
логия уонна сир комитетын ўлэ-
Їиттэриттэн уЇаайба сирин
анааЇыннарга ирдэбили
кўўЇўрдўєххэ, ураты боліомто-
ну уурдарыахха.

В.Н. ЛУКИНОВ,
Нам

 МААСТАР АІАТА
БАСТААТА

Суотту нэЇилиэгэр дуобат
спорт биир биЇирэнэр
кєрўґўнэн буолар. Соторутаа-
іыта Уус-Алдан, Дьокуускай к.,
Таатта, Майа, Нам дуобатчытта-
ра кыттыылаах
аЇаіас кўрэхтэ-
Їии ыытылынна.
Маґнайгы миэс-
тэни Юрий Бурна-
шев (Бороіон)
ылла, (уола рес-
публика биир
кўўстээх спорт-
смена, спорт маа-
стара Алексей Бурнашев, били-
гин Дьокуускай к. олорор). Ик-
кискэ спорт маастара Петр
Ушницкай (Дьокуускай к.) ти-
гистэ, ўсўЇў биЇиги ветеран ду-
обатчыппыт Егор Леонтьев (Ха-
маіатта) ылла.

ОІОЛОР
 СЫННЬАНАЛЛАР

Чурапчы улууЇа дуобат-
чыттар тўєлбэлэринэн биллэр.
Манна сылын ахсын ўєрэнээч-
чилэр республикатааіы
спортивнай лааіырдара
аЇыллан ўлэлиир. Ара-
ас улуустартан 50-ча
элбэіи эрэннэрэр эдэр
дуобатчыттар мустал-
лар. Кинилэри респуб-
лика кўўстээх тренер-
дэрэ эрчийэллэр. Бу ла-
аіырга биир ый устата
Наммыт эрэлэ Ньургуй-
аана Азарова дьарык-
танна. Онтон Нам село-
тугар аЇыллыбыт
кўнўскў дуобат лааіы-
рыгар тренеринэн В.И.
Прокопьев ўлэлээтэ.
Оіолор дуобат лааіыр-
дарыгар сылдьан дьа-
рыктаныылара, дуобат
тумара толоонугар саґа
саіахтарга эркээйи охсоллору-
гар биЇиги эрэллээхпит.

ГРОССМЕЙСТЕР
ТУРНИРА

ССРС 4 тєгўллээх чемпиона,
16 сааЇыгар гроссмейстер буол-
бут аан дойду биир улуу теоре-
тигэ, элбэх дуобат кинигэ-посо-
биеларын автора, сахалартан
бастакы гроссмейстербыт Алек-
сандр Азаров (1 Хомустаах)
тренерэ, эдэр сааЇыгар олохтон
хомолтолоохтук туораабыт Вик-
тор Сергеевич Литвинович (Ле-
нинград) кэриэЇигэр Санкт-Пе-
тербурга «64» харахтаах дуо-
бакка аЇаіас кўрэхтэЇии
ыытылынна. Бу улахан
тўЇўлгэіэ Сайыына Попова (1
Хомустаах) эдэрдэргэ чемпион-
наан барыбытын ўєртэ.

САҐА КИНИГЭЛЭР
XX ўйэ чулуу киЇитэ, СР

уонна РФ ўтўєлээх тренерэ,
ХИФУ доцена, Таатта, Чурапчы,
ДЮСШ-5 (Дьок.) дуобакка
спортивнай оскуолаларын
тєрўттээбит, 85 аан дойду,  91 Ев-
ропа, 542 Россия чемпионнарын
бэлэмнээбит Николай Николае-
вич Кычкин олоіун туЇунан, ду-
обат сайдыытыгар сўдў кылааты
киллэрбит, сыралаах ўлэтэ кини-
гэ буолан бэчээттэнэн таіыста.
ССРС спордун маастара Генна-
дий Гурьев «Дуобат умсуліана»
диэн иккис кинигэтэ бэчээттэнэн
таіыста. ТираЇа — 300. Кинигэіэ
68 партия ырытыллан киллэрил-
либит. Кинигэлэр пособие быЇы-

ытынан учууталларга, дуобат-
чыттарга олус туЇалаахтар.

БОЛГАРИЯ
ТЎїЎЛГЭТЭ

Спорт маастардара Сайыы-
на Попова (1 Хом.), Степанида
Кириллина (Бўлўў), ХИФУ ха-

маандатын аатыттан аан дойду
чемпионатыгар ситиЇиилээх-
тик кыттан кэллилэр. Ўс вер-
сияіа уопсайа алта кыЇыл кємўс
мэтээл оонньоммутуттан Сайы-
ына ўс кыЇыл кємўЇў, Стеша
икки кыЇыл кємўс мэтээли
ылан хамаанданан чемпионна-
атылар.

УЛУУ ТРЕНЕР
 НИКОЛАЙ КЫЧКИН

КЭРИЭїИГЭР
ТУРНИР

СР, РФ ўтўєлээх тренерэ
Н.Н. Кычкин «100» дуобаты рес-
публикаіа тєрўттээбит киЇинэн
буолар. Дьокуускайга ыытыл-
лыбыт аан дойдутааіы аЇаіас
турнирга эр дьоґґо 49, дьахтал-
ларга 31 дуобатчыт кўрэхтэстэ.
«100» харахтаах дуобакка аан
дойду элбэх тєгўллээх чемпио-
на, гроссмейстер Александр Ге-
оргиев (Беларусь) чемпионнаа-
та. Иккискэ Москваіа ўєрэнэр
уолбут, спорт маастара Герман
Стручков (Дьок.), ўЇўс эдэрдэр-
гэ аан дойду чемпиона, между-
народнай маастар Андрей Тол-
чиков таіыстылар. Дьахталлар-
га чурапчылар
инникилээтилэр, бастакы Рена
Ноговицына, иккис Айыына Со-
бакина, ўЇўскэ Лана Аргунова
буоллулар.

БЭЛЭМНЭНИИ
КЎЎїЎРЭР

«Азия оіолоро-2012» ооннь-
ууларга кыттыахтаах оіолорго
билигин саамай эппиэттээх кэм-
нэр. Соторутааіыта Таллин ку-
орат (Эстония) Европа чемпио-
ната тўмўктэннэ. Ньургуйаана
Азарова манна бэЇис миэстэни
ылла. Салгыы кыыспыт Фин-
ляндияіа международнай тур-
нирга кўрэхтэЇэ барда. Атырдь-
ах ыйын бўтўўтўгэр кэлээт,
Таллин куорат иккис междуна-
роднай турнирыгар кыттыаіа.
Салгыы алтынньыга Монголияіа
ыытыллар аан дойду чемпиона-
тыгар кўрэхтэЇэ барыаіа. Ньур-

гуйаанаіа ситиЇиини баіа-
рыаіыґ.

СУРУЛЛУБУККА
ЭРГИЛЛЭН

«Ўрўґ тўўн-2011» междуна-
роднай дуобат фестивала буо-
лан ааста. Пионерскай тэрилтэ-
лэр баар эрдэхтэринэ Бўтўн
Россиятааіы «Дьикти дуобат»
кўрэхтэЇии буолара. Ўтўє ўгэЇи
дуобат киининэн биллэр Санкт-
Петербург куорат дуобатын
федерацията кэнники сыллар-
тан ыла международнай фести-
валь оґорон сєргўттэ. Улахан
турнирга биэс саастаах оіоттон,
международнай гроссмейсте-
рыгар тиийэ кэлэн кытталлар.
Ол эрэн фестиваль сиэринэн
разрядтарынан, саастарынан
кєрєн тус-туспа бєлєхтєрўнэн
кўрэхтэЇии ыытыллар.

БиЇиги Наммыт оіолоро
алын разрядтаахтарга киирис-
тилэр. Туох барыта кыраттан
саіаланар. «Белые ночи» турнир
спортсмен бэйэтин таЇымыттан
кєрєн тэґнээхтэрин кытары

оонньууругар
т а б ы г а с т а а х
кўрэхтэЇиинэн
буолар. Наммыт
улууЇун оіоло-
рун улахан си-
тиЇиилэринэн
эіэрдэлиибит.
И н н и к и т и н
єссє сайдан

ўрдўкў кэрдиистэргэ тахсан
иЇэллэригэр баіарабыт.

ТЄРДЎС ТЄГЎЛЎН
ТУРНИР

Бу саас улууспут биир ту-
мус туттар дуобатчыта, оройу-
он 12 тєгўллээх чемпиона П.П.
Собакин кэриэЇигэр Хатырык
нэЇилиэгэр аЇаіас кўрэхтэЇии
ыытыллыбыта. Хомойуох иЇин,
бу туЇунан ханна да сырдатыл-
лыбатаіыттан хойутаан да буол-
лар кылгастык ахтан ааЇыах-

пыт. Петр Петрович кэ-
риэЇигэр бастакы аЇаіас
турнир 2006 с. 1 Хомус-
таахха 76 кыттааччыла-
ах I-II лиганан ыытыл-
лыбыта. Иккис 2008 с.
тєрєєбўт дойдутугар
Маймаіаіа 35 киЇи, ўЇўс
2010 с. Намґа 35 киЇилэ-
эх, тєрдўс турнирга Ха-
тырыкка 56 дуобатчыт
кыттыыны ылла. Ол иЇи-
гэр биэс спорт маастара.
Манна эдэрдэргэ меж-
дународнай кылаастаах
маастарбыт Василий
Прокопьев (Нам), орто
саастаахтарга спорт ма-
астара Георгий Морди-
нов (Таатта), ветераннар-

га международнай кылаастаах
маастар Николай Саввинов
(Дьок.) кыайыылаахтарынан
тахсыбыттара.

КОМБИНАЦИЯНЫ
БУЛУҐ

Маґаннар: а 1, а 3, а 5, в 4, с
1, с 3, е 1, f  2, q 1, h 2, h 4 (11)

Харалар: а 7, в 8, с 5, с 7, d 6, d
8, e 7, f 4, f 6, f  8, h 6 (11)

Маннык партиялар араас
кўрэхтэЇиилэргэ кєстєєччўлэр.
Ўгўстэр комбинациялаан кыай-
алларын аЇаран кэбиЇээччилэр.
ЭЇиги маґаннар эф2-жэ3 эбэ-
тэр е1-d2 хаамар тўбэлтэлэри-
гэр харалар комбинациялаан
кыайыыларын булуґ эрэ.

«ТўЇўлгэ» кулууп,
I-Хомустаах

Грипп — бу олус сыстыганнаах, ханна баіарар таріаммыт ви-
руснай ыарыы, сылын аайы нэЇилиэнньэ 10% ыалдьар.

Грипп ыарыы хайдах сыстарый?
Грипп ыарыы олус тўргэнник таріанар. Ыалдьыбыт киЇи

сєтєлўн, эбэтэр ытырдарын нєґўє салгынынан бэриллэн доруобай
киЇи ыалдьар. Сєтєлўн, ытырдар уонна кэпсэтэр кэмигэр ыалдьар
киЇи силин кыра частицалара салгыґґа ыЇыллар, ол силигэр олус
элбэх грипп вируЇа баар буолар. Аіыйах бириэмэ иЇигэр ыалдьар
киЇи аттыгар 2-3 миэтэрэ радиустаах сыстыганнаах эйгэ ўєскўўр.

Грипп ыарыыны хайдах билиэххэ сєбўй?
Грипп ыарыынан ыалдьыбыт киЇи температуралаах, кєлєЇўнэ

тахса сылдьар, хараіа уоттан саатар, уґуохтара, этэ-сиинэ, тєбєтє,
кўємэйэ ыалдьар, сороіор кураанахтыы сєтєллєр, ытырдар.

КиЇи ыараханнык ыарыйдаіына сўрэіэр (миокардит, сосудис-
тый коллапс), тыынар органнарыгар (бронхит, пневмония, отек лег-
ких, ЛРО-о гайморит), ньиэрбинэй систематыгар уонна мэйиити-
гэр (неврит, менингит, полирадикулонейропатия, пиелонефрит)
уґуохтарыгар (артрит, полиартрит) охсуон сєп. Бу ыарыы ордук
иккитигэр дылы саастаах оіоіо уонна 60 сааЇыттан ўєЇэ саастаах
кырдьаіастарга, олоіурбут ыарыылаах дьоґґо кутталлаах.

Грипп ыарыыны утары бэйэни-бэйэ эмтэниитэ кєґўллэммэт.
Грипп ыарыынан ыарыйдаххытына бырааЇы дьиэіэ ыґырыахта-
аххыт, кини кэлэн хайдах эмтэнэргитин быЇааран биэриэхтээх. Бы-
раас кэлиэр дылы элбэх ууну иЇиэхтээххит: итии чэй, морс, клюк-
ва, дєлўЇўєн утахтарын, мўєттээх малина уутун, минеральнай ууну.

Грипп эпидемията биирдиилээн киЇиэхэ, элбэх нэЇилиэнньэіэ
да улахан экономическэй хоромньуну аіалар, ўлэ коллективыгар
60% ўлэЇит киЇи ыалдьар. Россияіа сылын аайы 10 миллиардтан
тахса солкуобайдаах хоромньу тахсар.

Грипп эпидемията сылын аайы буолар, ордук кыЇын уонна бўтэ-
Їик сылларга саас эмиэ буолар буолла. Грипп ўс кєрўґ вируЇа баар
— А, В уонна С. Бу ўс кєрўґ вирустан саамай ыарахан грипп ыары-
ыны таріатар кєрўґўнэн А вирус буолар.

Грипп ыарыыттан хайдах харыстаныахха?
Грипп ыарыыта турбут кэмигэр элбэх киЇилээх сиргэ мээнэ

сылдьымыахха наада. Ыалдьыбыт киЇини ыарыылыыр кэмґэр хас
да хос марлевай мааска кэтиллиэхтээх. Грипп ыарыыны сэрэтэргэ
арбидол, интерферон, антигриппин иЇиэххэ сєп. Саамай норуокка
таріаммыт ньыманан чесногу туттан харыстаныы буолар, чесногу
сапка оіуруолуу тиЇэн моонньуга кэтэллэр.

Билиґґи кэмґэ саамай эрэллээх, грипп утары вакцинация бу-
олар. Прививкаламмыт киЇи ыарыйдаіына да, чэпчэкитик аЇары-
нар. КиЇи прививкаланнаіына 10-14 хонук кэнниттэн хааныгар
грипп вируЇун утары охсуЇар эттиктэр ўєскўўллэр. Ол иЇин вак-
цинаны кўЇўн, грипп эпидемията саіаланара икки нэдиэлэ иннинэ
ылыллыахтаах. Алта ыйтан саіалаан уон икки ый кэнниттэн грипп
утары охсуЇар эттиктэр киЇи хааныгар аіыйыыллар. Ол иЇин грипп
утары вакцинаны сыл аайы ылыахха наада.

Приоритетнай национальнай бырайыагынан медицинскэй ўлэ-
Їиттэргэ, оскуола, детсад ўлэЇиттэригэр, 60 саастарыттан ўєЇэ
кырдьаіастарга, детсадка сылдьар оіолорго, 1-11 кылааска ўєрэ-
нэр оіолорго босхо вакцина кєрўллэр. Балаіан ыйтан  грипп утары
вакцинация ўлэтэ саіаланыахтаах.

А.И. ВИНОКУРОВА,
Намнааіы «Роспотребнадзор» территориальнай отделын 1

разрядтаах старшай специалиЇа

Спорт — дьулуур,
спорт — ту луур

 Дуобаты билбэт, сатаабат киЇи суоіун тэґэ. Бу тўґ
былыргыттан ўєскээбит дириґ силистээх-мутукта-
ах бэйэтэ туЇунан суоллаах-иистээх оонньуу буолар.
Оіо кыра сааЇыттан дуобат, саахымат курдук єй оон-
ньууларыгар ўлўЇўйэн дьарыктанара хайіаллаах
суол. Улаатан баран улуу саахыматчыт, дуобатчыт
буолбатар да толкуйдуу, єйўгэр тута ўєрэнэригэр ту-
Їалаах буолара саарбаіа суох. Дуобат спордун сай-
ыннарыы биир кєрўґўнэн киэґ араґаіа хаЇыакка
элбэх сонуннардаах информациялары уонна араас та-
Їымнаах конкурстары ыытыы буолар. Онон
сайыґґы кўрэхтэЇиилэртэн сиэттэрэн ааіааччылар-
бытыгар дуобат кулуубун аЇабыт.

 Д У О Б А Т
К У Л У У Б А

ГРИПП ЫАРЫЫНЫ
ХАЙДАХ БИЛИЭХХЭ?

Р о с п о т р е б н а д з о р
с э р э т э р

 Сахабыт сиригэр оіону иитэ ылааччы ыал элбээтэ. БиЇиги улу-
успутугар 8 приемнай дьиэ кэргэн баар. Оіолору иитэр ыаллар бэйэ-
бэйэлэрин кытта тўмсэн  улуустааіы приемнай дьиэ кэргэттэр ас-
социацияларын тэрий-
биттэрэ. Ассоциация
сўрўн ўлэтинэн  сана-
абыт санааларын олох-
хо киллэрии, єйєбўл,
сўбэлэЇии, уларыйа
турар сокуоннары би-
лиЇиннэрии буолар.

Бэйэбит кєіўлээ-
Їиммитинэн дьиэ кэр-
гэттэринэн кєрсўЇэн
сылын аайы уопсай
тўмсўўлээх мероприя-
тиелары  тэрийэбит. Ол
курдук, атырдьах ыйын 23 кўнўгэр спортивнай спартакиада тэ-
рийдибит. Дьиэ кэргэттэр икки ардыларыгар „Веселые старты”,
эстафета, хапсаіай, мас тардыЇыыта, хабылык, хаамыска уо.д.а. оон-
ньуулар  ыытылыннылар.

Кўўстээх эрийсии тўмўгўнэн, кєЇєрўллэ сылдьар кубогынан
уонна кыЇыл кємўс мэтээллэринэн 1 миэстэни Нам селотуттан
Матвеевтар дьиэ кэргэн наіараадаланнылар. 2-с миэстэни уонна
ўрўґ кємўс мэтээли  2 Хомустаахтан Филипповтар дьиэ кэргэн
ыллылар. ЎЇўс миэстэни уонна боруонса мэтээллэри Партизан нэ-
Їилиэгиттэн Зыряновтар дьиэ кэргэн ситистилэр. Нам селотуттан
Сивцевтэр, Хамаіаттаттан Жирковтар дьиэ кэргэттэрэ кєхтєєхтўк
кытыннылар.

„Саха киЇитэ аЇыныгас санаалаах, бэйэ-бэйэіэ кємєлєсўЇэр,
киэґ кєіўстээх эрэ буоллаіына, норуот быЇыытынан ўрдўктўк
тутуллуоіа”- диэн мээнэіэ эппэттэр. Єбўгэлэрбит ўтўє ўгэстэрин
тутуЇан тулаайах хаалбыт оіолору атахтарыгар туруорарга обще-
ствоіа туЇалаах, ўєрэхтээх дьон оґорорго бўттўўн кыЇаллыахпыт.
Кинилэр нэЇилиэкпит, улууспут уонна республикабыт инники кэс-
киллэрэ буолаллар.

М.П. СИВЦЕВА,
ассоциация председателэ

 ДЬИЭ КЭРГЭТТЭР
КЎРЭХТЭРИГЭР

Дь и э  к э р г э н  -
 и и т и и  к ы Ї а т а

ИДьУО иЇитиннэрэр

ЛААІЫРТАН ОІОЛОР КЎРЭЭБИТТЭР
Атырдьах ыйын 27 к. Модукка олорор оіо эмтэн

сўЇўрэн балыыЇаіа киирбит. Нэдиэлэ устата 7 киЇи кыр-
баммыт. Атырдьах ыйын 22 к. Скутертан гр-ка К. охтон
тўЇэн эчэйбит. Следственнэй комитеттан биллэрбиттэ-
ринэн быйыл тохсунньуга буолбут дьыаланы силиэстий-
элээЇин кэмигэр былырыын ахсынньыга Аппааныга гр-
ка В. гр. В.-ны быЇаіынан анньыбыта биллибит. Эмиэ бу
дьыаланы силиэстийэлээЇин кэмигэр былырыын сэтин-
ньигэ Аппааныга гр-ка Б. гр. М. быЇаіынан анньыбыта
биллибит. Нэдиэлэ устата 9 уоруу тахсыбыт. Атырдьах
ыйын 24 к. куорат полициятын бэрэбиэркэтин кэмигэр
трассаіа 3 киЇи тутуллубут, кинилэртэн 2 пакет
кєлєппўнэ былдьаммыт. Атырдьах ыйын 22 к. Тўбэіэ
«СаЇаріа» диэн лааіыртан 7 оіо кўрээбит, бу куорат
оіолоро. Атырдьах ыйын 27 к. Нам с. олорор гр-ка Р. бил-
лэрбитинэн кини кыыЇа дьиэтиттэн тахсан барбыт уон-
на тєннўбэтэх. Нэдиэлэ устата 3 кўлўгээннээЇин тахсы-
быт, 2 суол быЇылаана буолбут. ГАИ 652 транспоры бэ-
рэбиэркэлээбит, стоянкаіа 5 массыына туруоруллубут.

Кўндў саґаспыт, КыЇыл-Дэриэбинэ
олохтооіо, єр сылларга колхозка, со-
вхозка ўтўє суобастаахтык ыанньыксы-
тынан ўлэлээбит ўлэ ветерана, «Ўлэіэ
килбиэнин иЇин» мэтээл кавалера

КОРЯКИНА
Анна Егоровна

уЇун, ыарахан ыарыыттан кўн сириттэн
барбытынан оіолоругар, кийииппити-
гэр, сиэннэригэр дириґ кутуріаммы-
тын тиэрдэбит.

Корякиннар, Лыткиннар,
Николаевтар

Убаастыыр коллегаларбытын — 2 N-дээх Профес-
сиональнай лицей ўлэЇиттэрин: уопсай ўєрэхтээЇин
дьиссипилиинэтин преподавателин КИМ ХАН БОН
НИКОЛАЙ ВЛАДИМИРОВИїЫ — 60, Российскай Фе-
дерация профессиональнай ўєрэхтээЇин туйгунун ГА-
БЫШЕВ АНАТОЛИЙ СЕМЕНОВИїЫ — 60, эбии про-
фессиональнай ўєрэхтээЇин салайааччытын СЫРО-
ВАТСКАЯ МАРФА ЕГОРОВНАНЫ — 50,
камнеобработка сыаіын тўўґґў ўлэЇитин АНДРЕЕВ
ВЛАДИМИР ПЕТРОВИїЫ 55 саастарын туолар
єрєгєйдєєх ўбўлўєйдэринэн итиитик-истиґник эіэрдэ-
лиибит! Ыччаты профессиональнай ўєрэхтээЇиґґэ
ўлэіэ ситиЇиилэргитинэн киэн туттабыт. Баіарабыт эЇи-
эхэ чэгиэн доруобуйаны, дьиэ кэргэґґитигэр дьолу-
саргыны, уостубат уйгуну.

Лицей коллектива, профком, администрация

Кўн кўбэй ийэбитин, эбэбитин ЯДРИХИНСКАЯ
ОЛЬГА НИКОЛАЕВНАНЫ 70 сааскын ту-
олбуккунан итиитик-истиґник эіэрдэлии-
бит!

БиЇиги туспутугар кыЇамньыґ, сылаас
сыЇыаныґ, сўбэґ-амаґ, ахсаабат кємєґ
иЇин баріа махталбытын этэбит. Баіарабыт
Эйиэхэ баіа санаа бастыґын, кытаанах до-
руобуйаны, уЇун дьоллоох олоіу! Дьиэ кэр-
гэниґ тапталыгар уйдаран, чугас дьонуґ
ытыктабылынан арчыланан, ўєрўў-кєтўў
ўктэллэнэн уЇун ўйэлэн, этэґґэ сырыт диэн алгыы-
быт.

Кэргэниґ, оіолоруґ, кийиитиґ, сиэннэриґ

Кўндў ийэбитин, РФ сибээЇин ветеранын
ВАСИЛЬЕВА МАРИНА ПРОКОПЬЕВНА-
НЫ 55 сааЇын туолбут кэрэ-бэлиэ кўґґўнэн
итиитик-истиґник эіэрдэлиибит!

Кўндў ийэбитигэр ахсаабат кыЇамньыґ,
кємєґ, сўбэґ-амаґ иЇин баріа махталбытын
тиэрдэбит. Баіарабыт Эйиэхэ чэгиэн-чэбдик
доруобуйаны, баіа санаа бастыґын, дьолло-
ох-соргулаах олоіу.
Кэргэниґ, оіолоруґ, аймах-билэ дьонноруґ

Бииргэ ўєрэммит табаарыспытын ГОРОХОВ КОН-
СТАНТИН КОНСТАНТИНОВИїЫ 65 сааскын туол-
буккунан итиитик-истиґник эіэрдэлиибит!

Доруобай буол, уЇун ўйэлэн, дьиэ кэргэґґэр дьолу-
соргуну баіарабыт.

1966 с. XI «а» кылаас кылааЇынньыктарыґ

ИїИРЭХ ТЫЛЛАР 1. Сниму частный дом же-
лательно с гаражом или
квартиру.

2. Прошу вернуть за воз-
награждение документы на
машину на имя Лукинова
Семена Иннокентьевича
(УАЗ м/а) и паспорт на имя
Лукинова Прокопия Инно-
кентьевича.

Тел. 89142202155,
89142231668

Молодая семья снимет
дом в с. Аппаны. Чистоту и
порядок гарантируем.

Тел. 26-2-12

МАХТАЛ
Атырдьах ыйын 23 кўнўгэр приемнай дьиэ кэргэт-

тэр икки ардыларыгар ыытыллыбыт спартакиаданы
тэрийэргэ єйєбўл, тирэх буолбут улуус баЇылыгын 1-
кы солбуйааччытыгар Николай Владимирович Слепцов-
ка, улуус баЇылыгын социальнай боппуруоска солбуйа-
аччытыгар Иван Романович Поповка, «Ленскэй нэЇили-
эк» МТ дьаЇалтатын баЇылыгын солбуйааччытыгар
Софья Дмитриевна Кобяковаіа, улуустааіы ўєрэх уп-
равлениетыгар, дьиэ кэргэн отделын специалиЇыгар
Татьяна Николаевна Степановаіа, спорт. отдел специа-
лиЇыгар Вадим Владимирович Романовка, культура уп-
равлениетын кыл. режиссеругар Иван Степанович Но-
виковка, оіо библиотекатын сэбиэдиссэйигэр Альбина
Петровна Петроваіа, II Хомустаах нэЇилиэгин баЇылы-
гын солбуйааччытыгар Сергей Саввич Никоновка, Ха-
маіатта нэЇилиэгин баЇылыгар Александр Григорьевич
Дунаевка, Февронья Гаврильевна Баишеваіа баріа мах-
талбытын тиэрдэбит. Клара Иннокентьевна, Николай
Николаевич Матвеевтар, Матрена Прокопьевна, Миха-
ил Игнатьевич Сивцевтэр, Анна Афанасьевна уонна Сер-
гей Семенович Жирковтар, Матрена Гаврильевна, Ай-
кар Николаевич Филипповтар, Ульяна Иннокентьевна,
Егор Егорович Зыряновтар дьиэ кэргэттэрин ааттарыт-
тан махталбытын тиэрдэбит.

М.П. СИВЦЕВА,
ассоциация председателэ

БИЛЛЭРИИЛЭР
Продам доски 25 мм (су-

хие, сосна), 7м3, а/м Ока
1999 г.в., цены договорные.

Тел. 89141051822

Продаю УАЗ-тент 1997
г.в., 100 тыс. руб. или меняю
на лодочный мотор.

Тел. 89644242362

Услуги грузовой иномарки.
Тел. 89243661967,

89841160270

Продается УАЗ-борто-
вой, 1992 г.в.

Тел. 89248612193, 26-3-02
(дом.)

РЕШЕНИЯ
О внесении изменений и дополнений в решение сессии

Улусного Совета депутатов МО «Намский улус» от 21 апреля
2011 года №4-3 «О правилах предоставления субсидий из

бюджета МО «Намский улус» на поддержку
сельскохозяйственного производства для осуществления

отдельных государственных полномочий в 2011 году»
с изменениями и дополнениями от 30 июня 2011 года №6-2.

На основании Закона Республики Саха (Якутия) от «15» декаб-
ря 2010 года № 639-IV «О наделении органов местного самоуправ-
ления муниципальных районов и городских округов Республики Саха
(Якутия) отдельными государственными полномочиями по поддер-
жке сельскохозяйственного производства», постановления Прави-
тельства Республики Саха (Якутия) от «30» декабря 2010 года №
601 «Об утверждении порядка расходования и учета субвенций,
предоставляемых из государственного бюджета республики Саха
(Якутия) местным бюджетам на осуществление органами местного
самоуправления отдельных государственных полномочий по под-
держке сельскохозяйственного производства» и в целях реализа-
ции Республиканской целевой программы «Социально-экономичес-
кое развитие села Республики Саха (Якутия) на 2009-2011 годы»,
утвержденной Указом Президента Республики Саха (Якутия) от 26
декабря 2009 года № 1772,, Улусный Совет депутатов МО «На-
мский улус» Р Е Ш И Л:

1. Внести изменения и дополнения в приложение к Решению
сессии Улусного совета депутатов МО «Намский улус» от 21 апреля
2011 года №4-3 «О правилах предоставления субсидий из бюджета
МО «Намский улус» на поддержку сельскохозяйственного произ-
водства для осуществления отдельных государственных полномо-
чий в 2011 году» с изменениями и дополнениями от 30 июня 2011 года
№6-2:

1.1. В подпункте «а», пункта 1.1. подраздела «Животноводство»
раздела 2 исключить слова «определенному приказом министерства
сельского хозяйства Республики Саха (Якутия) от 28.01.2011 года
№36 «Об утверждении перечня улусных и республиканских загото-
вителей сельскохозяйственной и промысловой продукции на 2011
год»;

1.2. Подпункт «а», пункта 1.1. подраздела «Животноводство»
раздела 2 оформить в виде отдельного решения Улусного Совета
депутатов МО «Намский улус» о внесении изменений в решение о
бюджете МО «Намский улус» на 2011 год, сельскохозяйственный
потребительский кооператив «Эрэл» (Намский улус) включить в
перечень хозяйств-получателей субсидий;

1.3. Признать утратившим силу подпункт «б» пункта 1.1. подраз-
дела «Животноводство» раздела 2;

1.4. Признать утратившим силу: подраздел 1.2. раздела 2;
1.5. В подпункте «а» пунктов 1-4 подраздела «Растениевод-

ство» раздела 2 исключить слова «на приобретение семенного мате-
риала»;

1.6. Исключить подпункты «б» в пунктах 1-4 подраздела «Рас-
тениеводство» раздела 2;

1.7. Пункт «б» подраздела «Табунное коневодство» раздела 2
изложить в следующей редакции:

б). На возмещение части затрат на производство кобыльего
молока, по ставке за 1 килограмм кобыльего молока, сданного заго-
товительным организациям по приемным квитанциям;

1.8. Признать утратившим силу пункт «в» подраздела «Табун-
ное коневодство» раздела 2.

2. Опубликовать настоящее Решение в улусной газете «Энсиэ-
ли»;

3. Настоящее Решение вступает в силу с момента официально-
го опубликования;

4. Контроль за исполнением настоящего Решения возложить на
постоянную комиссию по аграрной политике и экологии (Федоров
П.Л.).

Председатель Улусного Совета  А.Х. Христофоров
Глава улуса А.И. Ильин

О внесении изменений и дополнений в решение Улусного
Совета депутатов МО «Намский улус» от 08.04.2009 года

№ 8-1 «Об утверждении муниципальной целевой программы
«Поддержка скотоводства в Намском улусе на 2009-2011 годы»

Заслушав и обсудив муниципальную целевую программу «Под-
держка скотоводства в Намском улусе на 2009-2011 годы», направ-
ленную развитие сельскохозяйственного производства, Улусный
Совет депутатов МО «Намский улус» Р Е Ш И Л:

1. Внести следующие изменения и дополнения в МЦП «Под-
держка скотоводства в Намском улусе на 2009-2011 годы»:

1.1.В паспорте программы в пункте «Объем и источники финан-
сирования Программы» заменить суммы: местный бюджет 24153,0
тыс. рублей на 34153,0 тыс. рублей и объем финансирования на
2009-2011 годы 324095 тыс. рублей на 334095 тыс. рублей.

1.2.В разделе 5 «Ресурсное обеспечение программы развития
скотоводства» таблицу №8 «План ресурсного обеспечения Про-
граммы развития скотоводства в Намеком улусе на 2009-2011 г.г.»
заменить на таблицу согласно приложению №1 к настоящему ре-
шению.

2. Контроль за исполнением данного решения возложить на
председателя постоянной комиссии по сельскому хозяйству Федо-
рова П.Л.

3. Опубликовать настоящее решение в улусной газете «Энси-
эли».

4. Решение вступает в силу со дня опубликования.
Председатель Улусного Совета  А.Х. Христофоров

Глава улуса А.И. Ильин

О создании открытого акционерного общества «Нам-
коммунтеплоэнерго».

В целях решения вопроса тепловодоснабжения населения,
бюджетных учреждений, организаций и других потребителей
на территории МО «Намский улус», в соответствие с феде-
ральным законом «Об общих принципах организации местного
самоуправления в РФ» от 06.10.2003 г. №131-Ф3, в редакции
от 03.05.2011 г.), федеральным законом от 26.12.1995 г. № 208 –
ФЗ (в редакции от 28.12.2010 г.) «Об акционерных обществах»,
Решением Улусного Совета депутатов от 30.06.2011г. № 6 – 1
«О создании предприятия для оказания жилищно – коммуналь-
ных услуг», Улусный Совет депутатов МО «Намский улус» Р Е
Ш И Л:

1. МО «Намский улус» учредить открытое акционерное
общество «Намкоммунтеплоэнерго».

2. Заместителю Главы МО «Намский улус» по строитель-
ству и промышленности, (Матвеев С.С.), совместно с рабочей
комиссии созданной Решением Улусного Совета депутатов от
30.06.2011г. № 6 – 1, составить и утвердить план мероприятий
по созданию предприятия, разработать и зарегистрировать
учредительные и иные документы необходимые вновь создан-
ному предприятию, продолжить работу до расформирования
рабочей комиссии отдельным Решением Улусного Совета де-
путатов МО «Намский улус».

3. Опубликовать настоящее Решение улусной газете «Эн-
сиэли».

4. Настоящее решение вступает в силу со дня официаль-
ного опубликования.

5. Контроль за исполнением настоящего Решения возло-
жить на постоянную комиссию по строительству и чрезвычай-
ным ситуациям (председатель Кутуков В.В.)

Председатель Улусного Совета  А.Х. Христофоров
Глава улуса А.И. Ильин

О создании МКУ "Служба единого Заказчика МО
"Намский улус".

На основании федерального закона РФ "Об общих принци-
пах организации местного самоуправления в РФ" от 06.10.2003
г. №131-Ф3, для подготовки к проведению VI спортивных игр
народов Республики Саха (Якутия) в 2014 г. в Намском улусе,
Улусный Совет депутатов МО "Намский улус" Р Е Ш И Л:

1. Создать муниципальное казенное учреждение "Служба
единого Заказчика муниципального образования "Намский улус"
Республики Саха (Якутия)".

2. Главе МО "Намский улус" Ильину А.И.: разработать уч-
редительные документы, изыскать средства для содержания
учреждения.

3. Опубликовать настоящее Решение в улусной газете "Эн-
сиэли".

4. Настоящее решение вступает в силу со дня официаль-
ного опубликования.

5. Контроль за исполнением настоящего Решения возло-
жить на постоянную комиссию по строительству и чрезвычай-
ным ситуациям (председатель Кутуков В.В.)

Председатель Улусного Совета  А.Х. Христофоров
Глава улуса А.И. Ильин

Кўндўтўк саныыр дьўєгэбит
ПОПОВА

Мария Никитична
соЇуччу орто дойдуттан суох буолбуту-
гар кыыЇыгар Ангелаіа, уолугар Гер-
маґґа уонна кини дьиэ кэргэнигэр, ай-
махтарыгар, билэр дьонноругар дириґ
кутуріаммытын тиэрдэбит.

Бииргэ ўлэлээбит —
ыанньыксыттаабыт дьўєгэлэрэ




